
Inatsisartut  suleriaasianni  §  36  imm.  1  naapertorlugu  Naalakkersuisunut  apeqqutit  imaattut 
matumuuna saqqummiuppakka:

Naalakkersuisunut  apeqqut: Nukissiorfiup  Maniitsumi  nutaamik 
innaallagissiorfiliornissaanut  (elværk)  atatillugu  ilisimatinneqarpunga  sanaartugassap 
pilersaarusiornerani  suliffeqarfik  Danmark-imi  angerlarsimaffilik,  nunatsinnut 
attuumassuteqanngitsoq, tamakkiisumik atorneqartoq.

• Matumuuna  apeqqutigissavara  suna  pissutigalugu  suliffeqarfik  Danmark-imi 
angerlarsimaffilik,  nunatsinnullu  attuumassuteqanngitsoq,  uani  suliassami 
pineqartumi sooq atorneqarsimanersoq?

• Suliffeqarfiit nunatsinni angerlarsimaffillit, nunatsinnullu akileraartartut, suliassami 
qulaani  taaneqartumi  kivitsinissaminnut  sapinngilluinnartut  sooq 
atorneqarsimanngillat? 

 Tunngavilersuut:

Nukissiorfiup  Maniitsumi  nutaamik  innaallagissiorfiliornissaanut  (elværk)  atatillugu 
ilisimatinneqarpunga  sanaartugassap  pilersaarusiornerani  suliffeqarfik  Danmark-imi 
angerlarsimaffilik, nunatsinnut attuumassuteqanngitsoq, tamakkiisumik uani suliami atorneqartoq.

Pissusissamisuunngilluinnarpoq  sulianut  suugaluartunulluunniit  tunngatillugu  nunatsinni 
suliffeqarfippassuit  sapinngitsut  qulaatiinnarlugit  suliffeqarfiit  nunani  allani  angerlarsimaffillit, 
nunatsinnut  attuumassuteqarnatillu  akileraanngisaannartut  atorneqartassappata,  pingaartumik 
Namminersorlutik Oqartussat suliffeqarfiutaat saliakkiisuugaangata.

